
NOVENA YA TEBELO EA MOVIRIGO MARIA LEHOLIMONG 

(08-16 Phato 2025 re le mmoho kapa bonngweng malapeng a rona). 

Moetapele: Ntlhahe thusong, oho Molimo 

Bohle:  Oho Morena, akofa ho tla nthusa. 

 

Moetapele: Letlotlo le be ho Ntate, le ho Mora le ho Moea o Halalelang. 

Bohle:  Joalokaha le ne le le teng tṧimolohong, le joale le kamehla e sa feleng. Amen. 

 

Moetaple: A re kopaneng le Bakriste ba mengwaha eohle ho rorisa Maria le ho 

itlama ka tṧireletso ea hae e matla.  

Bohle:  Re balehele tṧireletsong ea hau `M`e ea halalelang `ma Molimo, o se ke oa 

khesa lithapelo tsa rona ha re le litsietsing, o mpe o re sireletse ka mehla 

likotsing tsohle, Oho Movirigo ea tlotlehang, ea lehlohonolo. Amen. 

Moetapele: U re rapelle, `Me ea halalelang oa Molimo. 

Bohle: Re tle re tṧoaneloe ke lipallo tsa Jesu Kriste. 

 

Moetaple: A re rapeleng.  

Bohle: Morena Jesu Kriste, o re file `M`ao Maria hore e be `M`a rona, ea 

itokiselitseng ka motsotso o mong le o mong ho re thusa; re u rapela re 

khumamile ka pel`a setṧoantṧo sa hae `me re kopa thuso ea hae hore re lule re 

tṧepahala ho mehauhelo eo e leng ea rona ka lefu le tsoho ea hau.  Bophelo 

bona ba mohua bo ke bo fetohe thoriso e ahau mona lefatseng le thabo ea 

bosafeleng leholimong.  Amen 

 

(khutsa motsotsoana o bolele kopo ea hau le e behiloeng ke Sedika). 

 

Moetapele: Hopola oho Movirigo Maria (Memorare)  

Bohle: Hopola, oho Movirigo Maria ea borapeli bo boholo, hore ha ho e-so utloahale 

lefatṧeng hore ea mathelang tṧireletsong ea hao, ea qelang lithuso tsa hao, kapa 

ea kopang lithapelo tsa hao, o ile a lahloa. Le `na ka ho khothatsoa ke tṧepo e 

joalo, ke mathela ho uena, oho `Me Movirigo oa Bavirigo. Ke tlile ho uena, 

ak`u thuse moetsalibe ea llang pel`a hao. Oho ‘Ma Lentswe la Molimo, u se ke 

ua khesa thapelo ea ka, u mpe u a utloe ka mohua `me u e arabele. Amen.   

 

Moetaple: A ke re tlotliseng le ho leboha Molimo ka mantsoe a la sebelisoa ke Maria 

ka sebele:  

Bohle: Pelo ea ka e tlotlisa Morena,* moea oa ka o nyakalletse Molimo, Mopholosi 

oa ka: 

 

 Hobane o ile a talima ho eiseha ha lekhabunyane la hae.*Bonang, ho tloha 

loale meloko eohle e tlare ke lehlohonolo; 

 

 Hobane ea matla ohle o nketselitse tse kholo, lebitso la hae lea halalela;* ka 

mengoaha le mengoaha o mohau ho ba mo tṧabang. 



 

 O entse tse matla ka letsoho la hae,* a qhalanya baikhohomosi le mehopolo ea 

bona; 

  

 A theola babusi literoneng, a phahamisa ba eisehang,* a khorisa ba lapileng ka 

tse molemo, a khutlisa ba ruileng ba se na letho. 

 

 A thusa Israele mohlanka oa hae, a mo hoopla ka mohau,* a hauhela 

Abrahama le litloholo tsa hae kamehla eohle, joalokaha a boleletse bo-ntat`a 

rona. 

 

Moetapele: Letlotlo le be ho Ntate, le ho Mora le ho Moea o Halalelang. 

Bohle: Joalokaha le ne le le teng tṧimolohong, le joale le kamehla e sa feleng. Amen.  

 

Moetapele:  A re rapeleng. 

Bohle: `Ma Molimo ea Halalelang, Movirigo ea lehlohomolo ka bosafeleng,* Oho 

Maria ea senang sekoli, u re rapelle, o fetise lithapelo tsa rona,* u se hane hore 

thusa, hobane re na le tṧepo e tiileng hore o ka re fumanela tsohle tseo re li 

labalabelang ho Mora oa hao,* Morena oa rona Jesu Kriste, Morena oa 

mengoaha eohle, phelang `me ea busang hammoho le Ntate le Moea o 

Halalelang*. Ka mehla le Mehla. Amen. 

 

Ntata rona 

Ahe! Maria x10 

Letlotlo 

 

Ka lebitso la Ntate, le la Mora le la Moea o Halalelang. Amen. 


